
“Psixoloji yardım” standartlaşdırılması üzrə Texniki Komitə təsis edilib 

 

Azərbaycan Standartlaşdırma İnstitutu tərəfindən “Psixoloji yardım” 

standartlaşdırılması üzrə Texniki Komitə təsis edilib. 

Texniki Komitənin yaradılmasında əsas məqsəd psixoloji yardım sahəsində ümumi 

tələblərin formalaşdırılması, bu sahədə dövlət standartlarının hazırlanması və qəbul 

edilməsi prosesində maraqlı tərəflərin iştirakının təmin olunmasıdır. Eyni zamanda, 

komitənin fəaliyyəti çərçivəsində xüsusi qayğıya ehtiyacı olan uşaqlarla aparılan işlərə 

dair standartların hazırlanmasına xüsusi diqqət yetirilməsi nəzərdə tutulur. 

Texniki Komitənin fəaliyyətində Azərbaycan Respublikasının İnsan Hüquqları üzrə 

Müvəkkilinin (Ombudsmanın) Aparatı da təmsil olunur. 

Ombudsman Aparatının nümayəndəsinin komitənin fəaliyyətində iştirakı psixi 

sağlamlıq hüququnun universal insan hüququ kimi təşviqinə, cəmiyyətdə bu istiqamətdə 

məlumatlılığın artırılmasına, eləcə də psixi pozuntuları olan və ya psixi sağlamlıq 

sahəsində dəstəyə ehtiyac duyan şəxslərin hüquq və azadlıqlarının müdafiəsinə töhfə 

verəcək. 

Psixoloji yardım sahəsində dövlət standartlarının hazırlanması və tətbiqi 

xidmətlərin keyfiyyətinin artırılması, vahid yanaşmaların formalaşdırılması, habelə xüsusi 

qayğıya ehtiyacı olan uşaqların və digər həssas qrupların hüquqlarının qorunması 

baxımından mühüm əhəmiyyət daşıyır. 


